
Siunnersuut uunga: Meeqqanik pinerliisimannginnermut uppernarsaatinik 

piumasaqaateqartussaatitaaneq pillugu Inatsisartut inatsisaata allanngortinnera pillugu 

Inatsisartut inatsisaat nr. xx, xx xx 2015-imeersoq. 

(Atuuffiata annertusinera) 

(Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersuisoq) 

 

Inatsit nr. 8, 19. maj 2010-meersumut Naalakkersuisut allannguutissatut siunnersuutaa Siumumiit 

imak oqaaseqaateqarfigissavarput. 

 

FN børnekonvention naapertorlugu kapitali siullermi artikel siulleq ersarilluinnartumik allaqqavoq 

kinaluunniit 18 inorlugit ukiulik meeqqatut isigineqartussaammat. Tassani 

assortorneqarsinnaanngittumik pisussaaffiliivoq meeraq kinaluunniit sutigut tamatigut 

illersorneqarneqartussaatitaasoq. 

  

Siumut isumaqarpoq inatsisip pioreersup allanngortinnissaa pissusissamisoorluinnartoq. 

Pisariaqarpormi inatsisinik ersarissaaqqinnissami toqqammavissanik 

maleruagassaqartoqartariaqartoq.  

 

Sumiluunniit meeraq illersorneqassaguni pingaaruteqarpoq suliffinni, sumiiffinnilu allani innuttaa-

qatigiittut pisussaaffigigipput meeqqatta innarlerneqanngilluinnarnissaat nakkutigissallugit. 

Nunaqqatigiittut inuiaqatigiittullu akisussaaffigeqatigiittut kinguaatta kannguttaatsuliorfigineqa-

nnginnissaat illersugassaraarput tamanit pingaarnerpaaq. Oqaasermi naammanngilaq oqassalluni 

”meeqqat siunissaraagut”  Siunissarput qaamasoq tunngavilissagutsigu meeqqat inuunerat 

innarlitsaaliortariaqarput, pingaarporlu pitsaasumik maligassiuutissallugit.  

 

Meerartagut illersugassatut pingaarutilittut isigalugit nunami isumalluartumiilersinniarlugit 

pisussaaffeqartariaqarpugut pitsaasumik naleqartissallugit. Siumumiit pingaartilluinnarparput 



 

inatsisit pioreersut sukatertariaqartulli pitsaasumik sinaakkusissallugit. Taamaattumik meeqqat 

kannguttaatsuliorfigineqannginnissaat matumani pisussaaffiuvoq tamatsinnut akisussaaffiliisoq. 

 

Siumumiit inatsisip sukaterneqarnissaannut tapersiilluta aappassaaneerneqartinnani 

Ilaqutariinnermut Peqqinnissamullu Ataatsimiititaliamut ingerlanneqarnissaa innersuutigaarput. 

